
				Trang này đã được hiệu đính, nhưng cần phải được phê chuẩn. 
一



　　　　　法越提攜政見書　　　　　　　　獨醒子　

千九百十四年歐洲戰潮突然一湧蓬蓬焉澎澎焉不知其幾千萬丈談戰史者　

相與目眩舌矯以爲有寰海以來絕大之戰湖而抑知其猶未也此一波平必有　

一波随之而起第二之絕大戰潮且將翻大西洋捲地中海跨太平洋橫走堅奔　

直起於亞細亞洲之大陸前此之戰爲歐洲與歐洲當此之戰爲亞洲與歐洲互　

古今極東西之絕大戰潮乃不在於現今而在於將來具世界眼光者决不以余　

言爲囈語也余念及此余膽戰余心塞余毛髮爲之倒竪余神經爲之亂跳蓋此　

第二之絕大戰潮其影響所被其波浪所襲必先墬於余之本身余之本身者余　

之祖國越南是也余之祖國越南非現在之法領印度支那乎夫此之第二戰潮　

自十九世紀以來久己吞霧吸雲停波佇浪以俟翻江捲海顛乾倒坤之一日而　

其最先迎瀚之第一陣地則必在於我越南余此篇論說所爲著之主腦也何以言之　

國於亞細亞洲者以數十計十九世紀而降經天演之淘汰或亡或滅或僅存而　

無足輕重所巋然以亞洲大陸名者唯支那與日本支那龐然大矣軀殼肥碩精　

神衰頹肉弛魂飛列強己視爲遠東之土耳其老大病夫尙有何能力以與歐洲　

戰然則謂亞洲而將與歐洲戰乎毋寧謂日本與歐洲戰也　

日本者世界之大野心家也亦獵塲之至捷足夫也方列強競思染指於支那之　

